
Баяндаманың  атауы:                    «Білім  беру үдерісін  технологияландыру - 

                                                  мектептің  білім  беру  мазмұнын  жаңарту  

                                                   ресурсы  »

                    
  			
Бағыты:                                     Қоғамдық -гуманитарлық  бағыт  бойынша     

                                                   қазақ тілі  мен  әдебиеті                    


Қызметі:                                   қазақ  тілі   мен  әдебиеті  пәні  мұғалімі

Білім беру ұйымының атауы:   «Үлгілі» жалпы  орта  мектебі»                    

                                                   мемлекеттік   мекемесінің  



 Тезис

 «Білім  беру үдерісін  технологияландыру бізге  не үшін  қажет?» ,       « ХХІ ғасырда нені оқыту керек?» және   «Мұғалімдер оқушыларды ХХІ ғасырға қалай дайындайды?»  деген сыни  сұрақтар  аясында  өз  пікірімен  бөлісе  келе, «Әдебиет  теориясы  негіздері» атты  авторлық  бағдарламасын    ұсынуда. Мұнда  мектеп  бағдарламасында  кенже  қалып  отырған  әдебиет  теориясынан  теориялық  білім  жүйелі  жоспарланған. Сондай- ақ , оқушылардың  жас  ерекшелігі  де  ескерілген. Нәтиже  сабақтың  барысында  оқушылардың  теориялық  білімдері  практикамен  ұштасып, өзіндік  кіші  ғылыми  жұмысқа  ұласады.
          Қорыта  келгенде,  жекелеген  пәндерді  оқытуға  білім  технологияларын  ықпалдастыру мұғалімнің  қарқынды  дамуына  тікелей  байланысты  екені  айтылған.


          


 Білім  беру үдерісін  технологияландыру- мектептің  білім  беру  мазмұнын  жаңарту ресурсы                               (1-слайд)
	
Қазіргі  әлемде болып жатқан қарқынды өзгерістер әлемдік білім беру жүйесін  қайта  қарау  қажет  екендігін  паш  етті.  Қарқынды  өзгеріп  жатқан  әлемде  білім  саласындағы саясаткерлер үшін де, жалпы мектептер үшін де, соның ішінде мұғалімдер үшін де ең басты, маңызды мәселе болып отырғаны: «ХХІ ғасырда нені оқыту керек?» және де екіншісі  «Мұғалімдер оқушыларды ХХІ ғасырға қалай дайындайды?».  
Білім беру саласында қол жеткізілген бітімнің мәні оқушылар үшін білімнің де, дағдылардың да тең дәрежеде маңызды екендігіне саяды. Заманауи тәсілдің ең негізгі ерекшелігі оқушылардың алған білімдерін жай ғана иеленіп қоймай, оларды орынды жерде қолдана білуіне басты назар аудару болып табылады, ал ХХІ ғасырда талап етілетін дағдылардың мәні осында.
Білім  беру үдерісін  технологияландыру бізге  не үшін  қажет?            (2-слайд)	
Экономикалық ынтымақтастық және даму ұйымы (ЭЫДҰ) жасаған Құзыреттерді анықтау және іріктеу жобасы дағдылардың барынша кең ауқымын қамтитын  ХХІ ғасыр дағдыларының моделі болып табылады. Аты аталған жоба оқушылардың терең тұжырымдамалық түсінікпен астасқан негізгі сауаттылықты меңгергендігін көрсететін, кең мағынасында шешімдер мен іс-әрекеттерді таңдау қабілеттілігі сияқты түйінді құзыреттер жүйесін сипаттайды. Мұғалімдер жұмыстарына жеткілікті уақыт бөле білулері керек, оқушының білімі мен дағдыларын дамытуда ғана емес, жалпы алғанда , оның оқуын барынша жекешелендіру және баланың бойында метасананы – қалай оқу керектігін үйренуді қалыптастыруға мән бере отырып, оны тұлға ретінде дамытуда икемділік танытулары тиіс .
Мектеп жұмысы мен оқушы жетістіктерін өрістетудегі негізгі тұлға – мұғалім .Жаңартылған  бағдарлама - білім  берудің  жаңа мазмұны. (3-слайд). «Қазақты  тура  жолға  бастайтыны да, адастыратыны  да - оқығаны»  деп  Ж.Аймауытов айтқандай, еліміздің  келешегі болып табылатын бүгінгі  өскелең  ұрпақты сапалы біліммен  сусындататын  - ол -  бізбіз,құрметті  әріптестер. (4-слайд)
Негізгі  орта  мектепті  аяқтаған  оқушылар  келесі  сыныпқа  өту үшін  өзі  таңдаған  мамандығына  байланысты  екі  бағыттың  бірін  таңдайды.Сол таңдаған мамандығына орай тиісті  пән  тереңдетіліп  оқытылады. Қазақ тілі  мен әдебиеті  пәнін  таңдаған  оқушылар  қоғамдық- гуманитарлық  бағыт болып  саналады да, оларға  қазақ тілі  мен  әдебиеті пәнінен  вариатив  сабақтар  өтіледі. «Әдебиет  теориясы  негіздері» атты  авторлық  бағдарламамды  ортаға ұсынамын.
Авторлық  бағдарламада  әдістемелік  материалдардың  көмегіне  жүгіндім. Атап  айтқанда,  «Сөз  өнері» ( З.Қабдолов)  , «Қазақ  тілі  мен  әдібиеті»  журналы т.б. (5-слайд).  Мұнда  мектеп  бағдарламасында  кенже  қалып  отырған  әдебиет  теориясынан  теориялық  білім  жүйелі  жоспарланған. Сондай- ақ, оқушылардың  жас  ерекшелігі  де  ескерілген. Нәтиже  сабақтың  барысында  оқушылардың  теориялық  білімдері  практикамен  ұштасып, өзіндік  кіші  ғылыми  жұмысқа  ұласады.
Жаңа  білім  беру  технологиялары:
-АКТ;
-Ойын  технологиялары;
-Зерттеу  технологиялары;
-Әртүрлі  деңгейлік  оқыту;
-Модульдік  оқыту;
-СТО;
-Жобалар   әдісі т.б. (6-слайд).
Оқушылардың  оқу  жетістіктерінің  деңгейін  критериалды  бағалау , өзін -өзі  бағалау , топ  бойынша  бағалау  тағы басқа  бағалау  жолдарымен  анықтауға  болады. Нәтижеде  өзіндік  «Мен»  тұжырымдамасы  пайда  болады. (7-слайд).Оқушыда  өзіндік «Мені» қалыптасу  үшін  ЖАДА, көпіршелер қажет  болады. (8-слайд).
Өзіндiк  бағалауды тексеру және растау үшiн керi байланыстың алатын  орны  ерекше. (9-слайд).  Оқушылармен тиімді кері байланысты қамтамасыз ету де - бүгінгі  технологиялардың  бірі. Күтілетін  нәтиже  төмендегіше  болмақ. (10-слайд).          
•  Оқушылардың өзіндік оқуға белсенді қатысуы, бұл өз кезегінде оқушыларды өзін-өзі бағалауға қатыстыру.                                                          
•  Бағалау нәтижелерін ескере отырып, оқытуды   түрлендіру.                 
•  Бағалаудың  оқушылардың  өзін-өзі  бағалауы  мен  қызығушылығына  едәуір ықпал ететіндігін мойындау.
  •  Оқушылардың өз оқуын қалай жетілдіру керектігін  түсіну үшін өздерін өздері бағалай алуын қамтамасыз       ету    және   өзара   бағалау  арқылы бірге оқитын оқушылармен   бірлесіп  жұмыс   істеу  дағдыларын қалыптастыру.
Рефлексия  бізге  алдағы  уақытта  не  істеу  керек  екенін  айқындап  беретін  бірден- бір  стратегия  болмақ. Рефлексиядан позитив  пен  неготивті  анық  көре  аласың. (11-слайд).
Дүние  жүзіндегі  көптеген  мұғалімдердің  іс-тәжірибесінен  тұрақты  орын  алған  оқыту жұмысын ұйымдастыру мен жоспарлаудың негізгі қағидаттарын қолдану орынды да нәтижелі екендігін  дәлелдейтін  фактілер  бүгінгі  таңда  ғылыми-педагогикалық  әдебиетте  жеткілікті деңгейде кездеседі.
Құзырлы  мұғалімдердің  қасиеттері,  икемдіктері  және  олардың  жұмыс  тәртібі  туралы  зерттеулерден  білуге  болады.  Біз  сонымен  қатар,  бұндай  қасиеттер  мен  жұмыс  тәртібін мұғалімнің кәсіби дамуындағы қандай мүмкіндіктер дамытатындығы туралы да көп білеміз. 
Зерттеулерден көрініп отырғандай, кәсібилік мұғалімнің өзін білім беру қоғамдастығының  бір бөлігі ретінде қарастыруын талап етеді . Бұл тәсілдің  аясында  көшбасшы-мұғалім  ұсынған  зерттеулер  мен  инновацияларға  негізделе  отырып, мұғалімнің тәжірибесі жетілдіріледі. Кәсіби біліктілік пен білім жай қабылданбайды, мұғалімдер оны өз қолымен жасайды. 
















Бұған  мына  топтық  жұмыстың  беретін  нәтижесі  дәлел.
Технологиялық, педагогикалық және мазмұндықдық  білімді  ұштастырып оқыту  үшін , Мишра  мен  Кёлердің  пайымдауынша,  барлық  үш  білім  саласы  арасында  өзара  байланысты  іске  асыруға  қабілетті  мұғалім  жоғары  деңгейдегі  кәсіпқой  болып  табылады.  
Бүгінгі дөңгелек үстелдің  де  негізгі  мақсаты  кәсіпқой  мұғалімдердің  озық  тәжірибесімен  бөлісіп,  олардың еңбектерін  облыс, республика  көлеміне  тарату  болмақ.
Сөз  соңында, Шәкәрімнің  сөзін  тілге  тиек  еткім  келеді. (13-слайд). «Өнерлі елдерден өнеге алмақ керек» (Кембридж бағдарламасының түйінді идеялары дүние жүзінің тәжірибесінен жинақталған).
Қорыта  келгенде,  жекелеген  пәндерді  оқытуға  білім  технологияларын  ықпалдастыру мұғалімнің  қарқынды  дамуына,  оқудың  барлық  үш  аспектісін  өзара  байланыста  белсенді қолдануына дайын болуын қажет ететіндігін және бұл оқу мен оқыту үдерістерін білікті түсіну көрсеткіші болып табылатындығын баса айту керек .

Әдебиеттер  тізімі:
Сөз өнері  .З.Қабдолов.
«Қазақ тілі мен әдебиеті» журналы.
Екінші  деңгей мұғалім  нұсқаулығы. 

